
নারায়ণ ॥ ধীরে ধীরে গিয়া সেই বৃক্ষ সন্নিধানে। উখলি টানিয়া প্রতু রাখে সেইক্ষণে ॥ দুই বৃক্ষ মধ্যে প্রবেসিলেন শ্ৰীহরি । লাগিল তেরছা হয়ে আসি ত্বরা করি ॥ কিঞ্চিৎ আসিয়া লাগে উখনি বেকনে । দুই বৃক্ষ আচম্বিতে ভাঙ্গে ততক্ষণে ॥ মহাকম্প উপজিল শব্দ সে প্রচণ্ড । ভূমেতে পড়িয়া বৃক্ষ হয় খণ্ড খণ্ড ॥ দুই বৃক্ষ হইতে দুই পুরুষ প্রধান। উঠিল সাক্ষাৎ যেন অনল সমান ॥ দশ দিক্ প্রকাশিত তার অঙ্গ তেজে । কন্দপ জিনিয়া রূপ মহাপুরুষ রাজে ॥ অখিল ভূবনপতি দেখিয়৷ শ্ৰীহরি। দণ্ডবৎ করিলেন দুই পদ ধরি ॥ প্রণাম করিয়া দোহে শিরে যুড়ি কর । স্তুতি করে দুই মহাপুরুষ সুন্দর ৷ তংহি ব্ৰহ্ম সনাতন পুরুষ প্রধান । পরিপূর্ণ ব্রহ্ম তুমি প্রভু ভগবান ॥ নমঃ নমঃ জগন্নাথ পরম কল্যাণ । নম বাস্থদেব সৰ্ব্ব মঙ্গল . বিধান। অবধান কর যদি প্রভু নারায়ণ । তোমার চরণে কিছু করি নিবেদন ॥ দেবঋষি নারদ তোমার অনুচর। মোরা দুইজনে হই তোমার কিঙ্কর। তার অনুগ্রহে তোমা সনে দরশন। বিনা সাধু কৃপাতে না দুঃখ বিনাশন ॥ লীলা গুণ কথা কহে যে জন তোমার । তাহার নিকটে আমি হই আগুসার। নিরবধি কৰ্ম্ম যেন করে দুই করে। মন যেন স্মঙরে তোমাকে নিরন্তরে ॥ মস্তক প্রণাম যেন করে ও চরণে । দুই চক্ষু রহে যেন সাধু দরশনে ॥ সাধুজন কেবল তোমার কলেবর । ভক্তের হৃদয়ে তুমি থাক নির

		 এই পাতা শেষ সম্পাদিত হয়েছে ০৭:২৪টার সময়, ৩০ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

